
BONA I HERCEGOVINA 
Federacija Bosne i Hercegovine 

TUZLANSKI KANTON 
VLADA 

Broj: 02/1-/a - .36.2 98~.?y 
Tuzla, 20.12.2024. godine 

Na osnovu člana 5. i 29. Zakona o Vladi Tuzlanskog kantona ("Službene novine 
Tuzlanskog kantona", br. 17/00, 1/05, 11/06, 13/11 i 15/17), Vlada Tuzlanskog kantona na sjednici 
održanoj dana 20.12.2024. godine, donosi 

ODLUKU 
o utvrđivanju prijedloga Odluke o izmjenama Odluke 

I 

Utvrđuje se prijedlog Odluke o izmjenama Odluke o pristupanju izradi Prostornog plana 
za područje Tuzlanskog kantona za period 2025 - 2045. 

II 

Prijedlog Odluke o izmjenama Odluke o pristupanju izradi Prostornog plana za područje 

Tuzlanskog kantona za period 2025 - 2045. uputit će se Skupštini Tuzlanskog kantona na 
razmatranje i donošenje. 

III 

Odluka stupa na snagu danom donošenja. 

DOSTAVITI: 

1 x Skupštini Tuzlanskog kantona 
1 x Ministarstvu prostornog uređenja 

i zaštite okolice 
1 x Evidenciji 
1 x a/a 

PRIJEDLOG 
 
Na osnovu člana 24. stav 1. tačka c) Ustava Tuzlanskog kantona („Službene novine 

Tuzlansko-podrinjskog kantona“, br. 7/97 i 3/99 i „Službene novine Tuzlanskog kantona“, br. 
13/99, 10/00, 14/02, 6/04 i 10/04), člana 23. stav 1. i 5. Zakona o prostornom planiranju i korištenju 
zemljišta na nivou Federacije Bosne i Hercegovine ("Službene novine Federacije BiH", br. 2/06, 
72/07, 32/08, 4/10, 13/10, 45/10, 85/21, 92/21 i 72/24) i člana 41. Zakona o prostornom uređenju i 
građenju ("Službene novine Tuzlanskog kantona", br. 6/11, 4/13, 15/13, 3/15, 2/16, 4/17,22/22 i 
20/23), na prijedlog Vlade Tuzlanskog kantona, Skupština Tuzlanskog kantona, na sjednici  
održanoj _________2024. godine,  d o n o s i   

 
 

O D L U K U 
 

o  izmjenama Odluke o pristupanju izradi Prostornog plana za područje Tuzlanskog kantona   
za period 2025 - 2045.  

 
Član 1. 

 
    U Odluci o pristupanju izradi Prostornog plana za područje Tuzlanskog kantona  za period 2025 - 
2045. (“Službene novine Tuzlanskog kantona”,broj: 7/23) član 11. mijenja se i glasi:   
                                                    

„Član 11. 
(Rok za izradu Prostornog plana) 

 
(1) Rok za izradu Prostornog plana je 31.12.2025. godine (ili 24 mjeseca).  
(2) Rok za izradu teče od dana zaključivanja Ugovora za izradu Prostornog plana sa 

izabranim Nosiocem izrade.“. 
                                             Član 2. 

 Član 12. mijenja se i glasi: 
 

„Član 12. 
(Rokovi za izradu Prostornog plana po fazama) 

 
Utvrđuju se rokovi po fazama  izrade  Prostornog plana kako slijedi:  
 
a) I.  FAZA: priprema i izrada prostorne osnove  

1) Prostorna osnova – ažuriranje stanja i izrada osnovne koncepcije prostornog 
razvoja za područje na koje se odnosi Prostorni plan, rok: 7 mjeseci od dana 
zaključivanja ugovora sa Nosiocem izrade; 

2) Razmatranje prostorne osnove sa osnovnom koncepcijom od strane Savjeta plana 
i Nosioca pripreme, te usaglašavanje sa subjektima planiranja, rok:  3 mjeseca od 
dana dostave prostorne osnove od strane Nosioca izrade; 

3) Usvajanje prostorne osnove od strane Savjeta plana i Nosioca pripreme, rok: 1 
mjesec nakon završetka usaglašavnja sa subjektima planiranja. 

 
b) II.  FAZA: Izrada nacrta i prijedloga Prostornog plana  

1) Izrada nacrta Prostornog plana, rok: 5 mjeseci od usvajanja prostorne osnove sa 
osnovnom koncepcijom od strane nosioca pripreme; 

2) Utvrđivanje nacrta Prostornog plana, rok: 1 mjesec od dostavljanja nacrta od 
strane Nosioca izrade; 

3) Javni rasprava o nacrtu Prostornog plana, rok: 2 mjeseca od utvrđivanja nacrta; 

4) Sumiranje rezultata javne rasprave i izrada prijedloga Prostornog plana, rok: 4 
mjeseca 

5) Usvajanje Prostornog plana od strane Skupštine Tuzlanskog kantona (u daljem 
tekstu: Skupština Kantona), rok: 1 mjesec od dostave prijedloga Prostornog 
plana.“. 
 

Član 3. 
(Stupanje na snagu) 

Ova Odluka stupa na snagu osmog dana od dana objavljivanja u "Službenim novinama 
Tuzlanskog kantona".  
 
 
 
 
 
      Bosna  i Hercegovina                                                                Predsjednik  
Federacija Bosne i Hercegovine                                    Skupštine Tuzlanskog kantona 
    TUZLANSKI KANTON  
          SKUPŠTINA                                                                 _______________________ 

                             Žarko Vujović  
 
 
Broj:  
Tuzla, ________  2024. godine 

O  b  r  a  z  l  o  ž  e  n  j  e 
 

Odluke o izmjenama odluke o pristupanju izradi Prostornog plana za područje Tuzlanskog 
kantona za period 2025 – 2045 

 
I Ustavni osnov 
 
        Ustavni osnov za donošenje Odluke sadržan je u odredbama člana 24. stav (1) tačka c) Ustava 
Tuzlanskog kantona („Službene novine Tuzlansko-podrinjskog kantona“ broj 7/97 i 3/99 i 
„Službene novine Tuzlanskog kantona“ broj 13/99, 10/00, 14/02, 6/04 i 10/04), kojim je predviđeno 
da je u nadležnosti Skupštine Kantona donošenje zakona i ostalih propisa neophodnih za 
izvršavanje nadležnosti Kantona. 
 
II Razlozi za donošenje 
 
        Na prijedlog Vlade Tuzlanskog kantona, Skupština Tuzlanskog kantona je na sjednici održanoj 
dana 26.4.2023. godine donijela Odluku o pristupanju izradi Prostornog plana za područje 
Tuzlanskog kantona za period 2025.-2045. koja je objavljena u “Službenim novinama Tuzlanskog 
kantona”, broj: 7/23. 

 U članu 2. Odluke o pristupanju izradi Prostornog plana za područje Tuzlanskog kantona za 
period 2025.-2045. utvrđeni su rokovi po fazama izrade Prostornog plana, te je nosilac izrade, IPSA 
Instituta d.o.o. Sarajevo, je dana 30.07.2024. godine, Ministarstvu dostavio I fazu Prostornog plana 
- Prostornu osnovu sa osnovnom koncepcijom prostornog razvoja, koju je Ministarstvo proslijedilo 
članovima Savjeta plana, kako bi razmotrili ovaj dokument i pripremili prijedloge, sugestije i 
primjedbe.  

Obim radova na izradi prve faze Prostornog plana za područje Tuzlanskog kantona 2025- 
2045., Prostorne osnove sa osnovnom koncepcijom razvoja, zahtijevao je puno veći vremenski 
period od perioda predviđenog projektnim zadatkom, odnosno Programom rada Ministarstva 
prostornog uređenja i zaštite okolice i Vlade Tuzlanskog kantona. U ovoj fazi općine/gradovi 
Tuzlanskog kantona, dostavili su veliki broj prijedloga i zahtjeva, što je nosiocu izrade produžilo 
vrijeme za izradu Prostorne osnove. Takođe, za utvrđivanje postojećeg stanja, korišteni su ortofoto 
snimci iz 2022. godine, što je uslovilo aktuelizaciju namjena u prostoru u odnosu na ortofoto 
snimke iz 2008. godine koji su korišteni u postupku izrade Izmjena i dopuna Prostornog plana za 
područje Tuzlanskog kantona 2005-2025. godine, s obzirom da se radi o periodu od 14 godina. 

Nadalje, u toku postupka izrade Prostorne osnove aktuelizirane su posebno bitne teme za 
Tuzlanski kanton, a to je, između ostalog, stanje saobraćajne infrastrukture i obuhvati 
eksploatacionih polja. Navedena tematska područja zahtijevaju uključivanje više različitih 
institucija u svrhu usaglašavanja stavova, te iznalažena rješenja. Kao primjeri mogu se navesti 
usaglašavanje lokacije planiranog čvorišta autoceste Žepče-Tuzla-Orašje i brze ceste Doboj-Tuzla-
Zvornik, trasa brze ceste Doboj-Tuzla-Zvornik, te rješavanje smanjenja eksploatacionog polja uglja 
sjeverne i južne sinklinale u urbanim područjima općina/gradova Kantona. 

Nosilac izrade IPSA Institut d.o.o. Sarajevo, konačni dokument Prostornu osnovu zajedno sa 
Studijom ranjivosti prostora dostavio 15.11.2024. godine, te zatražio produženje roka za izradu 
Prostornog plana, što Ministarstvo smatra opravdanim zbog naprijed navedenih razloga. 
 
 Da bi se pristupilo izradi narednih faza Prostornog plana za područje Tuzlanskog kantona za 
period 2025. – 2045., neophodno je da Skupština Tuzlanskog kantona, u skladu sa članom 41. stav 
(1) donese Odluku o izmjeni Odluke o pristupanju izradi Prostornog plana za područje Tuzlanskog 
kantona za period 2025 – 2045.                                                                                                                                                                                                                                                 
                                                                               P R E D L A G A Č 

 
                                                        VLADA TUZLANSKOG KANTONA 

